
NATALE 

 
 

Dicembre è certo 'o mese cchiù speciale:  

L'autunno se fa vierno, po' è Natale, 

e primma 'e na semmana more Il 'anno ... 

Chi sente friddo assaje e se sta cincanno 

caccia 'o cappotto, 'e maglie e 'e sciarpe 'e lana:  

ogne vecchia p"a via pare 'a befana!  

E' tiempo 'e broro 'e purpe, zuppa forte, 

sacicce friarielle e mele cotte;  

a San Gregorio Armeno se fa festa: 

Pasture, luce e case 'e cartapesta, 

pe' ffa presebbio belle a centenare.. 

Ma i' penzo a primma, a quanno 'e zampognare 

purtavano 'a nuvena, alleramente, 

pure 'int"o vascio 'e chi era assaje pezzente; 

mo fanno sulo 'e strate chiù 'mpurtante,  

addò 'e ricche ca apassano so' tante ... 

Comm'era bella Napule 'e 'sti juorne:  

tenive sulamente frate attuorno,  

Natale te traseva dint"o core,  

ma quase tutt"o munno s'è cagnato, 

'a ca nascette tunno mò è quatrato:  

arruobbo, ruzza, delinquenza, droga,  

chi mbroglia, chi se spara, chi s'affoga... 

'O bammino già nasce amareggiato;  

e tant' è buono can un s'è scucciato:  

s'i' fosse a Isso, stanco 'e muri acciso, 

 nun me muvesso chiù d"o Paraviso!  

 

 

 Carlo Del Preite 


